Lawatan Muhibah Pegawai-pegawai daripada The Egyptian
Meteorological Authority, Kementerian Penerbangan Awam Mesir
ke Jabatan Meteorologi Malaysia (JMM)
pada 16-20 Januari 2010

Jabatan Meteorologi Malaysia (JMM) telah menerima lawatan muhibah
daripada pegawai-pegawai daripada The Egyptian Meteorological Authority (EMA),
Kementerian Penerbangan Awam, Republik Arab Mesir pada 16-20 Januari 2010.
Pegawai EMA yang menyertai lawatan ini ialah Encik Hamdy Ali Ahmed Mohamed
Refaey, Timbalan Pengarah serta Encik Mohsen Mostafa Abdel Azim Hassanein
dan Cik Awatef Abrahim Mostafa Abdel Hady, pegawai meteorologi di Lapangan
Terbang Antarabangsa Kaherah dan Puan Doaa Medhat Zaki Saleh, pegawai
meteorologi di Lapangan Terbang Antarabangsa Nozha.

Rombongan pegawai EMA ini telah dibawa melawat Pusat Pentadbiran
Kerajaan di Putrajaya pada hari Ahad, 17 Januari 2010. Pada 18 Januari 2010,
mereka dibawa melawat Ibu Pejabat JMM di Petaling Jaya, Selangor. Dalam
kunjungan tersebut, mereka berkesempatan melawat beberapa bahagian dan
seksyen di JMM seperti Pejabat Ramalan Cuaca (CFO), Bahagian Geofizik dan
Tsunami, Bahagian ICT Meteorologi, Bahagian Satelit Meteorologi, Bahagian Radar
Meteorologi, Bahagian Alam Sekitar, Bahagian Alatan dan Penyelenggaraan,
Seksyen Kajiklim dan Hidrologi dan Seksyen Pembangunan Ramalan Cuaca
Numerikal. Pada sebelah malam, mereka diraikan dalam satu majlis makan malam

yang dianjurkan oleh Ketua Pengarah JMM, Dr. Yap Kok Seng.

Pada hari Selasa 19 Januari 2010, beberapa orang pegawai JMM telah
mengiringi mereka untuk lawatan ke Agensi Remote Sensing Malaysia, Pejabat
Meteorologi KLIA dan Stesen Meteorologi KLIA. Seterusnya, pada hari Rabu 20
Januari 2010, pegawai-pegawai EMA tersebut dibawa melawat Stesen Meteorologi
Melaka. Pada hari yang sama, satu sesi perbincangan untuk bertukar-tukar
informasi dan pengalaman telah diadakan di antara JMM dan EMA sebelum mereka

bertolak pulang ke Mesir.

Diberi penerangan oleh Pegawai Meteorologi ketika melawat bahagian
Satelit Meteorologi

Diberi penerangan oleh Pegawai Meteorologi ketika melawat bahagian
Geofizik dan Tsunami



Sesi perbincangan dan bertukar-tukar maklumat antara pegawai-pegawai
JMM dan EMA

Sesi bergambar pegawai-pegawai EMA dan JMM bersama Timbalan
Ketua Pengarah (Aplikasi) JIMM, Encik Alui Bahari (tengah)



